2.UD. Hezkuntza Esku-hartzearen laguntza

IKASTETXEKO DOKUMENTUAK: 

1. IKASTETXEAREN  HEZKUNTZA-PROIEKTUA- IHP -
1.1. Zer da Ikastetxearen Hezkuntza Proiektua? 

Ikastetxearen Hezkuntza Proiektua (IHP) ikastetxearen erabaki eta proiektu handiei gorputza, koherentzia eta orientazioa ematen dien agiria - da.

 Eskola-komunitateak, bere autonomiaren bidez, ikastetxe horretarako osatutako hezkuntza-aukera adierazten du bertan. Ondorioz, IHP proposamen integrala eta globala da; ikastetxearen beraren ezaugarrien analisia aintzat hartuta, bere ezaugarriak, balioak, printzipioak eta helburuak zehazten ditu, eta horiek nola bete adierazten du

 IHPk hezkuntza-asmo argia du, komunitateak hezigaiarentzat finkatutako aukera eta horretara xedatutako bitartekoak adierazten dituelako. Halaber, Ikasle guztiei kalitateko hezkuntza ekitatiboa emateko konpromisoa islatzen du, gizarte-bizitzarako beharrezko gaitasunak eskura ditzaten eta, horien bidez, eskola-arrakasta lor dezaten.  

Aldi berean, Ikastetxearen Hezkuntza Proiektua familien, ikasleen eta ikastetxean aritzen diren profesionalen arteko elkargunea da. Gune horretan, eragile bakoitzak hezkuntzari buruz duen ikuspegia eta ikastetxearen ingurunearen interpretazioa plazaratuko ditu, eta guztien artean, hezkuntza-jarduerak oinarri izango dituen konpromisoak adostuko dituzte.

1.2. Hezkuntza Proiektua edukitzeak duen garrantzia. Euskal Autonomia Erkidegoko aurrekariak 

Hezkuntza Proiektuaren ideia taxutzeko lehen hurbilketa, 1970eko hamarkadatik aurrera eman zen. Estreinako urrats hauek, honako alderdi hauek izan zuten, besteak beste, inspirazio iturri: 

· parte hartzearen paradigma : hezkuntza  komunitate osoaren parte hartzea

· autonomia pedagogikoaren eta antolakuntza-autonomiaren printzipioak: ikastetxe bakoitza autonomoa da bere proiektua sortzeko eta aurrera eramateko

· hezkuntzaren izaera zientifikoa: beraz, prozesua deskribatu ahal dugu

· ikastetxeen singulartasuna: ikastetxe bakoitza desberdina da

 Aurreneko hurbilketa horiek hezkuntza-ikerkuntzaren esparrutik abiatuta egin ziren Lege eta arauetan zehaztuta dago ikastetxeek zenbateko autonomia izango duten pedagogiaren eta antolakuntzaren esparruetan: LODEn (1985), LOGSEn (1990), Euskal Eskola Publikoaren Legean (1993) eta bere garapenetan, LOEn (2006) eta gure Oinarrizko Hezkuntzako (2007), Haur Hezkuntzako (2009) eta Batxilergoko (2009) curriculum-dekretuetan. 

1.3. Zer dio indarrean dagoen araudiak? 

Bat baino gehiago dira Ikastetxearen Hezkuntza Proiektua erregulatzen duten arauak: 

· 1/1993 Legea, otsailaren 19koa, Euskal Eskola Publikoari buruzkoa (46. artikuluan). 

·  2/2006 Lege Organikoa, LOE maiatzaren 3koa, Hezkuntzari buruzkoa (121. artikuluan). 

·  Hezkuntza-etapa bakoitzeko curriculumak ezartzen dituzten dekretuak. 

Indarreko legediak ezartzen du ikastetxeek zer-nolako jarduera- esparrua izango duten Hezkuntza Proiektuari dagokionez, eta bi alde xedatzen ditu: 

· Legeek eta arauek aldarrikatzen dituzte printzipioetan, balioetan eta helburuetan oinarritutako eredua errespetatu behar dute ikastetxeek

· Hezkuntza Proiektuaren edukia eta atalak zehazten ditu.  

Ildo horri helduta, Ikastetxearen Hezkuntza Proiektuak honako atal hauek izatea proposatuko dugu:

· Ikastetxearen testuinguruari buruzko analisia eta ondorioak.

·  Printzipioak, balioak eta ezaugarriak. 

· Oinarrizko helburuak eta lehentasunak. 

· Curriculum-esparrua eta antolaketa-esparrua. 

· IHPren iraunaldia eta berrikuspena.

	Zer da curriculuma?

Curriculumak ikasle bakoitzak zer egin  behar duen zehazten du:

· ZERTARAKO IKASI

Bere garapen pertsonalean zein aspektu landu behar dituen. 

· ZER IKASI

Zein ikasketa egin behar dituen.

· NOLA IKASI

Honetarako plangintza egokia zein den.

Guztia eskola testuinguruan

beste era batez esanda, 

Ikasleei helarazi, transmititu,  nahi dieguna da, bai kultura, bai balioak


1.4 IHPk ikastetxeko beste dokumentu batzuekin duen erlazioa 

Ikastetxearen Hezkuntza Proiektuak egitasmoa garatuko duten beste dokumentuen norabidea finkatzeko oinarrizko irizpideak jasotzen ditu. Hasiera batean, honako hauek dira dokumentu horiek: 

· Ikastetxearen Curriculum Proiektua (ICP) curriculumaren esparruan

· Antolakuntza eta Jarduera Araudia (AJA)  antolakuntzaren esparruan

Hiru dokumentu horiek (IHP, ICP eta AJA) ikastetxeko jarduera osoari zentzua ematen dioten funtsezko erreferentziak jasotzen dituzte, eta koherentzia nahiz egonkortasuna ematen diote heziketa-jarduerari. Horrenbestez, epe luzerako dokumentu gisa eratuko dira.

Ikastetxean badira dokumentu gehiago ere, arlo operatiboan eta funtzionalean, hango bizitzaren alderdi zehatzagoak garatzen dituztenak:

· zuzendaritza-proiektuak eta  Plan estrategikoak:  plangintza estrategikoa dute xede. Lau, bost edo sei urtean behin egiten dira.  

· Ikastetxeko urteko plana eta Ebaluazio- memoria: arlo zehatzago bat antolatzeaz arduratzen dira: urtean behin egiten dira

· Programazio didaktikoa:   Curriculumaren alderdiak garatzen dituzte

· Tutoretza- ekintzako plana, Bizikidetza-plana, Diagnostiko-ebaluazioen ondoriozko hobekuntzarako esku-hartzeko plana : berariazko gaiei lotutako dokumentuak dira kasurako.  Dokumentu orokorrekiko koherenteak izan beharko dira (haien parte ere izan daitezke), eta iraupen aldakorra izango dute, kasuan kasuko jarduerak gauzatzearen araberakoa izan daitekeena.
1.5 IHPren ezaugarriak

Hona hemen Ikastetxearen Hezkuntza Proiektuaren ezaugarrietako batzuk: 

· Globala, integrala. Hezkuntzaren alderdi funtsezkoak zentzu integratzailean bateratzeko asmoa duelako. Hezkuntza-komunitateko pertsona guztiak lotzen ditu.

· Bakarra eta berezia. Hezkuntza Proiektua zentro bakoitzaren autonomiaren adierazpena da. Hezkuntza Proiektuaren bidez, ikastetxeak bere ezaugarriak eta dagozkion hezkuntza-aukerak zehazten ditu.

· Bizia, parte-hartzailea eta integratzailea eta ingurunearekin konprometitua. Funtsean, Hezkuntza Proiektua irakasleekin, ikasleekin, familiekin eta hezkuntza-komunitateko beste eragileekin konprometituta dago, eta estamentu bakoitzaren hezkuntza-aukeren gaineko aurreikuspenak integratzearen eta osatzearen alde egiten du.

· Loteslea (vinculante), idatzia eta formala. Proiektuak ikastetxeko hezkuntza-eragile guztiak lotzen ditu. Hori dela eta, arreta handia eskaini behar zaie dokumentua prestatzeko prozesuari eta alderdi formalenei (idazketari, adibidez).

· Kalitateko hezkuntza-erantzunaren sustatzailea. Ikasle eta ikasle-talde guztiei ahalik eta hezkuntza-erantzun onena ematen saiatu behar dira ikastetxe guztiak, ikasleak diren mailakoak direla, lor dezaketen ikaskuntzarik handiena lor dezaten; hau da, eskola-arrakasta izan dezaten. Inklusioa, ekitatea eta bikaintasuna kalitateko hezkuntza-erantzunaren adierazleak dira. 

· Garapen profesionalarekin eta etengabeko hobekuntzarekin konprometitua. Ikasleek hezkuntza onena jasotzeko eskubidea dutenez, derrigorrezkoak dira garapen profesionala eta etengabeko prestakuntza. Gainera, egungo joeren arabera, eskola «ikasten duen erakundea da», eta hezkuntza-komunitateak, batez ere irakasleek eta zuzendaritzak, ikasten segitzeko eta etengabe hobetzeko ardura du.

· Etorkizunera begirakoa. Izan ere, etorkizuna nolakoa izango den jakiterik ez dagoen arren, aldi horretan bizitzea egokituko zaie egun ikasle direnei. Horrenbestez, hezigaiek garatu beharreko balioak eta, gure asmoen arabera, beharrezkoak izango zaizkien gaitasunak aurreikusi behar ditu IHPk.

· Laburra, xumea eta koherentea. Nahiz eta hezkuntza konplexua dela jakin, Hezkuntza Proiektua laburra eta xumea izan behar da

· Berrikusteko eta eguneratzeko modukoa. Hezkuntza Proiektua epe luzekoa izatea nahi badugu, eta epe luze horretan dokumentu bizia, integratzailea, loteslea eta hezkuntza-komunitateak erabakiak hartzeko erreferentziazkoa izatea nahi badugu, berrikusteko eta eguneratzeko modukoa izan beharko da, beste edozein proiektu bezala.

1.6. IKASTETXEAREN HEZKUNTZA PROIEKTUAREN   ATALAK

1.6.1. NON GAUDE? IKASTETXEAREN TESTUINGURUAREN AZTERKETA  

Hezkuntza esku-hartzean egiaz eragiten duten eta ikastetxearen ezaugarri nagusiak azaltzea ahalbidetzen duten inguruneko faktoreak nabarmendu behar dira . Beraz, ez dago faktore-zerrenda luze bat egin beharrik, nabarmenenak azpimarratu baizik

1.6.2. NOR GARA? PRINTZIPIOAK, BALIOAK ETA NORTASUN EZAUGARRIAK

zehaztutako testuinguruaren eta egin beharreko hautaketaren ardatz izango diren ideia nagusietako batzuk hauexek izan daitezke: 

Inklusibotasuna; Ekitatea; Ikasleekiko errespetua;  Bizikidetza; Askatasuna, erantzukizuna eta justizia; Gizabidea; Kultura-artekotasuna; Irakasleen gaitasun profesionala; Hezkidetza; Normalizazioa eta eleaniztasuna.

1.6.3. ZER LORTU NAHI DUGU? HELBURUAK ETA LEHENTASUNAK

Asmoak helburu bihurtu behar dira, eta, ondoren, jarduteko lehentasunak ezarriko dira

1.6.4. NOLA LORTU NAHI DUGU? CURRICULUMAREN ETA ANTOLAMEN- DUAREN ESPARRUA

A). Curriculum-esparrua

alderdi pedagogikoei eta didaktikoei (aukera metodologikoak, ebaluazioaren izaera eta erabilera), hezkuntza- eskaintzari, aniztasunaren aurreko erantzunari, orientabideari eta tutoretzari, hizkuntzen tratamenduari eta erabilerari eta prestakuntzari eta berrikuntzari egingo zaie erreferentzia. 

B). Antolakuntzaren esparrua

Antolakuntza-esparruari aurre egitean, ikastetxearen antolaketari, funtzionamenduari eta kudeaketari, parte-hartze ereduari eta bizikidetzari loturiko alderdiak sartuko dira.

1.6.5. IHP-REN IRAUNALDIA ETA BERRIKUSPENA

IHPren azken atalean dokumentu honek indarrean segitzeko behar diren akordioak agerian jarri behar da. Zehaztu ahal diren zehaztu ahal da, besteak beste:

· IHPren edukiak lantzea familiekin eduki beharreko bilerak.

· Hezkuntzako estamentu guztien iradokizunen bilketa sistematikoa noiz  eta nola egingo den.

· IHP eguneratzeko premiaren berri emango duten adierazleak ezartzea.

2. IKASTETXEAREN CURRICULUM-PROIEKTUA –IIP- 

Ikastetxearen ikasketa-proiektuak haren prestakuntza-eskaintza eta eskaintza akademikoa zehazten ditu. Proiektu horretan irakaskuntza-praktika eta praktika metodologikoa definitzen dira, baita etapa eta irakasgai guztietarako desberdinetarako

· Helburuak

· Gaitasunak 

· metodologia 

· Ebaluazioa

· Aniztasunaren trataera

· Orientabide zehatzak 

Hezkuntza Sailak zehazten dituen:

· Etapa desberdinetako dekretu curricularrak

· Etapa bakoitzarentzat oinarrizko gaitasunetan

·  Ikasgai bakoitzarentzako Orientabide metodologikoetan 

Oinarrituta egon behar da 

 Irakasleek dute ikasketa-proiektu hori teknikoki eta praktikoki egin eta gauzatzearen ardura eta nolabaiteko malgutasun eta balio-aniztasuna izan behar ditu, berritu ahal izateko. 

3. ANTOLAKUNTZA- ETA JARDUERA-ARAUDIA –AJA-

 Euskal Autonomia Erkidegoko unibertsitatez kanpoko ikastetxe publikoetako berezko dokumentua da. Agiri hori derrigorrezkoa da Euskal Eskola Publikoaren Legearen arabera. 
AJAren eduki minimoak zein izan behar du. Hona hemen:

· Ikastetxearen antolamendurako eta funtzionamendurako egituraren definizioa

· Aginte-organoen, koordinazio didaktikorako organoen eta partaidetza-organoen eskumenak eta funtzioak zein diren zehazten da. 

· Zenbait arau, hezkuntza-komunitateko kide guztien arteko begirunea eta bizikidetza bermatzeko 

· Zenbait arau, aretoak nahiz instalazioak egoki erabiliko direla ziurtatzeko.

· Ebaluazioetan erreklamazioak egiteko araubidea. 

 Arau horiek demokratikoak izan behar dute; hau da, eskola-komunitateko kide guztiek hartu behar dute eskubideak errespetatzeko eta betebeharrak betetzeko konpromisoa.

4. IKASTETXEAREN URTEKO PLANA –IUP-

LABURBILDUZ

Ikastetxearen URTEKO PLANA Ikasturte bakoitzeko agiri garrantzitsuena da, OOG-Eskola Kontseiluak eztabaidatu eta onartzen du. Ikasturteko hezkuntza ekintza guztiak jasotzen ditu: ikasturteko helburu bereziak,  proiektuak, egutegia, koordinazioa eta antolakuntza..., beti ere Hezkuntza proiektua eta goian  aipatutako agiriak errespetatuz. 

Atal hauek osaturik dago: 

-Hezkuntza aktibitate plana, 

-Prestakuntza plana, 

-Eskolaz kanpoko ekintzak,

-Ekintza osagarriak 

-Gestio plana. 

Ikasturte  amaieran OOG-Eskola Kontseiluak, bereziki autoebaluaketaren emaitzak jasotzen dituen  urte- ko memoria egingo du, klaustroaren mahitaezko informea behar du.

Urteko plana ikastetxeak ikasturterako dituen helburuak eta ikasturte baterako hartutako erabakiak zehazteko baliabidea da. Aurreko ikasturteko memoria egiteaz batera, urteko plana ere egiten ohi da, hein handi batean. Irailerako, planak bukatuta egon behar du.

Ikastetxearen Urteko Planaren helburuek bi iturri hauek dituzte oinarri: 

 a) Ikastetxeko jarduerak epe luzera antolatzeko dokumentuak: ikastetxeko hezkuntza-proiektua, curriculum-proiektua, AJA, estrategia-lerroak, zuzendaritza-proiektua, beste proiektu batzuk…

b) Ebaluazioek ematen dituzten datuak: ikuskaritza-txostenak, ikastetxe barruko nahiz kanpoko ebaluazioak, ikasleek ikasitakoei buruzko ebaluazioak, urteko memoria, familiak gustura dauden aztertzeko egin ohi diren inkestak...

Ikastetxeak probetxuz erabiliko badu, gainera, Urteko Plana  laburra, argia, zehatza eta errealista izan behar du.

Oinarrizko printzipio ikastetxeko edozein arlotan erabakiak  hartzeko:
Gaitasun guztietan ikasle bakoitzak gero eta emaitza hobeak lortzea
4.1. Idazteko faseak eta metodologia

· Plangintza: IUP koordinatzeko ardura zuzendaritza-taldeari dagokio.

Besteak beste, ardura hauek izango ditu:  

· Urteko planaren edukiei buruzko eskema bat egitea.

·  Zer taldek parte hartu behar duten zehaztea: 

· zuzendaritza-taldea

· departamentuak

· etapak/zikloak

· OOG 

· IGE (Ikastetxeko Gurasoen Elkartea)

· Ikasleak

·  Talde bakoitzak zer zeregin eta funtzio izango dituen zehaztea.

· Prozesua modu parte-hartzailean egiteko moduko baliabideak ematea.

·   Jarduera bakoitza egiteko epeak egutegi batean zehaztea.

· Plana egitea

· Plana behin betiko idaztea

· Plana onartzea

· OOG, Ordezkaritza Organo  Gorena-Eskola Kontseilua onartu egin beharko du

Zer da OOGa, Ordezkaritza Organo  Gorena-Eskola Kontseilua?

Eskolaren gobernuan partaidetza-organoa da. Bertan ikastetxearen erabaki garrantzitsuenak  hartzen dira. Familiak, irakasleria, ikasleria (bigarren hezkuntzan), zuzendaritza, Udala eta ez-dozenteak ordezkatuta daude

4.2. Urteko planaren edukien eskema 

 1. Sarrera [justifikazioa]: Ikastetxeko Hezkuntza Proiektu barruan kokatu, aurreko ikasturteko Txostena eta Ebaluazioa kontutan hartu, Ikastetxeko egoera 

 2. Helburu orokorrak 

· Ikastetxeko Helburu orokorrak

· Helburu orokorrak lortzeko egin beharreko jarduerei buruzko plangintza.

· Helburuen lehentasuna 

· Helburuak lortzeko eman behar diren urratsak

· zer adierazle erabiliko diren, helburuak lortu diren ala ez jakiteko

 3. Irakaskuntza-jardueren programa 

· Ohiko irakaskuntza-jarduerak ·

·  Antolakuntza eta funtzionamendua.

· Nortzuk izango diren arduradunak

· Epeak eta denbora antolakuntza

· Esperientziak, programak eta proiektuak.

·  Irakaskuntza-jarduera osagarriei buruzko programa

· Prestakuntza eta garapen profesionala

4. Eskolaz kanpoko jardueren programa. 

5. Ikastetxeko zerbitzuak: jantokia, liburutegia..

6. Ekonomia kudeaketarako plana.

7. Hezkuntza-komunitateari informazioa helarazteko plana. 

8. IUPren garapenaren eta ikastetxearen funtzionamenduaren jarraipena.

9. Eranskinak.

·  OOGren onarpen-akta. 

·  Ikastetxearen plan zehatzak: hobekuntza-plana, urteko elkarbizitza-plana, tutore-plana…

IUP etengabe aztertu eta berrikusi behar da, eta horretarako, beharrezkoa da haren helburuei jarraipena egin eta haiek ebaluatzeko prozedurak ezartzea. Horri esker, ezinbesteko aldaketak egingo dira, eta horrexek bermatuko du dokumentu hau baliagarri izatea, ikastetxearen hezkuntza-eskaintza hobetzeko mekanismoa den aldetik. 

IUPak ikastetxe osoari eragiten dioten erabaki guztiak jaso behar ditu. Horregatik, hain zuzen, dokumentuak zalua izan behar du, eta eskola-elkarteko kide guztiek ezagunak izan behar dute.

5-PROGRAMAZIOAK 

5.1. Zer dira Oinarrizko gaitasunak?

Azken urteotan, munduak funtsezko aldaketak ezagutu ditu: bizitzeko moduetan, ekoizpen harremanetan, mugimendu demografikoetan, lorpen teknologikoetan… Eszenatoki sozial eta ekonomiko berri honek aldaketa eskatzen ditu etorkizuneko hiritarren prestakuntzan eta, hortaz, erronka ekidinezinak planteatzen dizkie hezkuntza sistemei, eskolei, curriculumari, irakaskuntza eta ikasketa prozesuei.

Erronka horiei aurre egiteko, hezkuntzaren munduak “gaitasun” terminoa barneratzen eta zabaltzen joan da, lehendik ere lan munduan erabiltzen zena.

Ez dago “gaitasun giltzarri edo oinarrizko gaitasun” kontzeptuaren esanahi unibertsal 

bat, baina orokorrean gaitasun giltzarri edo beharrezko, funtsezko edo oinarrizkotzat hartzen 

dira edozein norbanakorentzat eta gizartearentzat onuragarriak direnak eta bada nolabaiteko adostasun bat "banako guztiek gizarteko kide aktibo gisa bizi on bat izateko behar dituzte oinarrizko ezagutza, trebezia eta jarrerak " definizioaren gainean. 

Gaitasun bat giltzarri edo oinarrizkoa izateko, biztanle  guztientzako baliotsua izan behar du, sexua, maila sozial eta kulturala eta familia ingurunea edozein dela ere, eta azpimarratzen du hiru baldintza bete behar dituela: 

-Derrigorrezko irakaskuntzan edo hezkuntzan zehar garatzea. 

-Transferigarria izatea, hau da, egoera eta testuinguru askotan aplika daitekeena 

-Funtzio anitzekoa izatea, hainbat helburu lortzeko balio izatea, arazo mota ezberdinak konpontzeko eta lan ezberdinak egiteko-

Gaur egun, eta gure hezkuntza sisteman, hau da,  EAEko Curriculumean  (2007) definitzen diren OINARRIZKO GAITASUNAK honako hauek dira 

· Hizkuntza-komunikaziorako gaitasuna 

· Matematikarako gaitasuna 

· Zientzia-, teknologia- eta osasun-kulturarako gaitasuna 

· Informazioa tratatzeko eta teknologia digitala erabiltzeko gaitasuna 

· Ikasten ikasteko gaitasuna 

· Gizarterako eta hiritartasunerako gaitasuna 

· Norberaren autonomiarako eta ekimenerako gaitasuna

·  Kultura humanistiko eta artistikorako gaitasuna 

Programazioa egiten denean Oinarrizko gaitasunak kontutan hartu behar dira. Ikasgai bakoitzeko helburuak bat etorri behar dira Euskal-curricumumak  definitzen dituen oinarrizko Gaitasunekin.

5.2. Zer da Programazioa?

Zikloedo ikasmaila bateko arlo edoirakasgai jakin batean ikasle‐talde jakin 

 baterako  erabiliko den irakasteko  eta ikasteko prozesuaren plangintza sistematizatua da

5.3. Programazioaren atalak

5.3.1. HELBURUAK

Helburuak hezkuntza‐jardueraren zertarakoak dira. Zehazten dute 

zer jakin,  alalderatu, lotu, aplikatu, ulertu, azaldu,

zer aztertu, interpretatu,  bereizi  

beharko  duten  ikasleek zikloaren  edo  ikasmailaren  amaieran.  

Honako  hauek  dituzte  erreferentziatzat: 

- etapako  helburu  orokorrak, 

- arloaren edo irakasgaiaren helburuak

 -oinarrizko gaitasunak.  

5.3.2. EDUKIAK  

Arloko edo irakasgaiko helburuak lortzeko  modu  integratuan  landu  behar  diren  prozedurak,  kontzeptuak  eta  jarrerak. 

· Aukeratutako  edukiek  ikasle  guztiek  oinarrizko  gaitasunak eta jarritako helburuak  lortzea bermatu behar dute

· Koherenteak  izan behar dira curriculumarekin

· Emakumeen eta beste kultura batzuen  ekarpenak erakutsi behar dituzte 

· Diziplina arteko  ikuspegia sustatzen dute

· Lehentasuna  eman  ematen zaie prozedurazko  eta  jarrerazko  edukiei   

5.3.3. METODOLOGIA

Metodologia honako hau da: irakasteko eta ikasteko prozesuaren  antolaketari buruzko erabakien multzoa, honako alderdi hauek lantzen  dituena,

·  izan behar dira

· edukien antolaketa  ∙ 

·  jarduera motak  ∙ 

· ikasleen taldekatzeak  

· ikasleen jarduerak antolatzeko estrategiak, teknikak

·  erabili beharreko baliabideak  ∙  

· lekuen eta denboren antolaketa      

· ebaluaziorako printzipioak eta prozedurak…  ∙

·  irakasleen eta ikasleen eginkizuna… 

Inklusibotasun‐printzipioa kontutan hartu behar du. 

Horrexegatik estrategia  metodologikoek  aniztasunari  arreta  sustatu behar  dute  eta  indartzeko  neurriak hartzeko  nahiz egokitzapenak egiteko lagungarriak.

Materialak,  baliabideak  eta  jarduerak  ikasle  guztiek  erabiltzeko modukoak izan behar dira 

5.3.4 EBALUAZIOA 

Informazioa  modu  sistematiko eta etengabean jasotzeko eta baloratzek

 prozesua, gero erabakiak hartzeko  erabiltzen dena Irakasteko eta ikasteko
 prozesua hobetzeko motorra da.

 Ikasleen emaitza akademikoak baloratzeaz gain zer irakasten den, 

Nola irakasten den, zer ikasten den eta nola ikasten den zehazten du. 

Ebaluazio‐irizpideak 

Ikasleek  helburuak  zenbateraino  barneratu  dituzten  baloratzeko  erreferentziak dira . Ebaluazio‐irizpideei esker, garbi  ikus daiteke zenbateraino garatu dituzten oinarrizko gaitasunak arlo edo  irakasgai  bakoitzean. 

 Ebaluatzeko tresnak 

Ebaluazio‐tresnak  irakasteko  eta  ikasteko  prozesuan  informazio  esanguratsua jasotzeko erabiltzen diren baliabideak dira. Hona hemen  horietako batzuk: 

Galdetegiak  ∙  idatzizko probak   ∙  ahozko probak  ∙  banakako nahiz taldeko lanak, zenbait euskarritan  ∙  behaketa‐eskalak  ∙  kontrol‐zerrendak  ∙  ikasgelako koadernoa  ∙  portfolioa  ∙  kontratu didaktikoa  ∙  beste batzuk 

